ՀԻՄՆԱՎՈՐՈՒՄ

ՊԵՍՏԻՑԻԴՆԵՐԻ ԵՎ ԱԳՐՈՔԻՄԻԿԱՏՆԵՐԻ ԱՐՏԱԴՐՈՒԹՅԱՆ, ՓԱԹԵԹԱՎՈՐՄԱՆ ԵՎ ՇՐՋԱՆԱՌՈՒԹՅԱՆ ՏԵԽՆԻԿԱԿԱՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՆՈՅԵՄԲԵՐԻ 3-Ի N 1899-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը)

«Պեստիցիդների և ագրոքիմիկատների արտադրության, փաթեթավորման և շրջանառության տեխնիկական կանոնակարգը հաստատելու և Հայաստանի Հանրապետության կառավարության 2005 թվականի նոյեմբերի 3-ի N 1899-ն որոշումն ուժը կորցրած ճանաչելու մասին»  Հայաստանի Հանրապետության կառավարության որոշման նախագծի ընդունումը պայմանավորված է «Բուսասանիտարիայի մասին» ՀՀ օրենքի  5-րդ հոդվածի  1-ին մասի 7-րդ կետի, ՀՀ կառավարության 2015 թվականի հունվարի 15-ի  
N 111-Ն որոշման N 1-ին հավելվածով հաստատված Հայաստանի Հանրապետության կառավարության 2015 թվականի գործունեության միջոցառումների ծրագրի 16-րդ կետի,  ինչպես նաև ՀՀ վարչապետի 2014 թվականի հոկտեմբերի 6-ի N 984-Ա որոշման N 3 հավելվածի 2-րդ կետի կատարման անհրաժեշտությամբ:
2. Ընթացիկ իրավիճակը և խնդիրները

Ներկայումս Հայաստանի Հանրապետությունում որևէ իրավական ակտով սահմանված չեն պեստիցիդների և ագրոքիմիկատների արտադրությանը և շրջանառությանը ներկայացվող պահանջները: Հայաստանի Հանրապետության կառավարության 2005 թվականի նոյեմբերի 3-իN 1899-Ն որոշմամբ սահմանված է միայն վաճառքի առանձնահատկությունները, որը շրջանառության փուլերից մեկն է հանդիսանում: Այդ իսկ պատճառով ներկայացված նախագծով առաջարկվում է մեկ միասնական իրավական ակտով սահմանել թե պեստիցիդների և թե ագրոքիմիկատների շրջանառության բոլոր փուլերում ներկայացվող պահանջները: 
3. Կարգավորման նպատակը և բնույթը

Հայաստանի Հանրապետությունում պեստիցիդների և ագրոքիմիկատների արտադրությանը, փաթեթավորմանը և շրջանառությանը ներկայացվող պահանջները սահմանումը:
4. Նախագծի մշակման գործընթացում ներգրավված ինստիտուտները և անձիք
        Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության մասնագետների կողմից, և նախագծի մշակման գործընթացում այլ ինստիտուտներ և անձինք չեն ներգրավվել:
5. Ակնկալվող արդյունքը

Կսահմանվեն պեստիցիդների և ագրոքիմիկատների արտադրությանը, փաթեթավորմանը և շրջանառությանը ներկայացվող պահանջները: Կբարձրանա դրանց անվտանգության մակարդակը: Ինչպես գյուղատնտեսության մեջ այնպես էլ շրջակա միջավայրի և մարդու առողջության վրա կնվազի հնարավոր բացասական հերևանքները: Շրջանառության փուլերում պահանջների սահմանումը կնպաստի պեստիցիդների և ագրոքիմիկատների որակայնության պահպանմանը, որը իր հերթին կբերի գյուղատնտեսական մշակաբույսերի բերքատվության և որակական չափանիշների բարձրացմանը և արտահանման ծավալների ավելացմանը:
